
  
 

Upernavik 26. januar 2024                                                                                Jens NapãtôK´, Naleraq 

 

Inatsisartut Suleriaasianni § 37 naapertorlugu apeqqutit tulliuttut Naalakkersuisunut 

saqqummiuppakka.  

Naalakkersuisunut apeqqutit:  

Apeqqut 1: 

Nunarsuaq tamakkerlugu assammik arsaannermik pissartanngorniunnermut atatillugu 

Naalakkersuisunut ilaasortat qassit, Naalakkersuisoqarfimmi atorfeqartut qassit 

unammersuarnernut atatillugu akiliunneqarlutik Stavangerimut angalappat?  

Apeqqut 2: 

Naalakkersuisunut ilaasortat kikkut Stavangerimiippat?  

Apeqqut 3:  

Nunarsuaq tamakkerlugu assammik arsaannermik pissartanngorniunnermut atatillugu 

Naalakkersuisunut ilaasortanut taakkulu atorfilittaannut Nunatta Karsia qanoq 

aningaasartuuteqarpa? 1 

(Inatsisartunut ilaasortaq Jens NapãtôK´, Naleraq)  

Tunngavilersuut:  

Stavangerimi Norgimi assammik arsarluni pissartanngorniuttoqarnerani Naalakkersuisunut 

ilaasortat qassit, taakkulu atorfilittaat qassit peqataasimanersut paaserusuppara, soorluttaaq 

Nuummit aallarnermit Nuummut tikeqqinneq tikillugu angalanermi tamarmiusumi 

aningaasartuutit qanoq amerlatiginerat paaserusullugu. 

Apeqqutimma ullut qulit ingerlaneranni akineqarnissaat kissaatigaara. 

                                                           
1 Tassani ilanngunneqassapput angalanermut aningaasartuutit tamakkiisut, Hotelini ineqarnermut akiliutit tamakkiisut 

(naalakkersuisunut ilaasortat atorfilittallu), assammik arsarnermi isiginnaariarnermi aningaasartuutit, ilassinninnernut 

aningaasartuutit, angalaqataasut nerisaqarnerannut aningaasartuutaat tamarmiusut, taxanik ingerlanneqarnermi 

aningaasartuutit tamarmiusut. Aningaasartuutit Nuummit aallarnermit uterluni Nuummut tikinneq ilanngullugu 

ilanngunneqassapput, tassani apeqqutaatinnagu Naalakkersuisunut ilaasortat atorfilittallu Assammik arsarnerup 

nalaani, taanna sioqqullugu kingornaluunniit Norgimiittut, Norgimut Norgimillu angalanerminni allanik 

ataatsimiinnernik il.il. pisassaqarsimanerat, aningaasartuutillu tassunga tunngasut ilanngaatiginagit. 

 


